
ICB/icb
Refª: proposta modificación IVTM 
Asunto: 

INFORME-  PROPOSTA  MODIFICACION  ORDENANZA  FISCAL  NÚM.  200
REGULADORA DO IMPOSTO SOBRE VEHÍCULOS DE TRACCIÓN MECÁNICA

PRIMEIRO.-  No apartado  dous  do  artigo  4º  da  Ordenanza  Fiscal  número  200
reguladora  do  imposto  sobre  vehículos  de  tracción  mecánica  establécese  uha
bonificación  do  100%  da  cota  neste  imposto  aos  vehículos  calificados  como
históricos. 

No apartado tres do mesmo artigo 4º establécese, durante 3 anos, en función das
carácterísticas dos motores, clases de combustible que consuma o vehículo e a
incidencia da combustión no medio ambiente, as seguintes bonificacións:

a) Unha bonifiación do 50% para os vehículos híbridos (con motor eléctrico-
gasolina,  eléctrico-diesel,  eléctrico-gas  ou  gasolina-gas)  que  estean
homologados de fábrica,  incorporando dispositivos  catalizadores,  axeitados á
súa clase e modelo, que minimicen as emisións contaminantes.

b) Unha bonificación  do 75% para  os vehículos  de motor  eléctrico  e/ou
emisións nulas, ou que utilicen exclusivamente como combustible biogás, gas
natural, gas líquido, metano, metanol e hidróxeno.

SEGUNDO.- Nos apartados c) e d) do artigo 5º da Ordenanza Fiscal número 200
reguladora  do  imposto  sobre  vehículos  de  tracción  mecánica  relativo  ao
procedemento de concesión de beneficios fiscais, establécese que non procederá a
concesión das bonificacións enumeradas no apartado PRIMEIRO anterior “ No caso
de que o titular do vehículo beneficiado non estea ao corrente do pagamento deste
imposto por calquera vehículo ao seu nome”

TERCEIRO.-  De acordo co artigo 12.1 do Real decreto lexislativo 2/2004, do 5 de
marzo, polo que se aproba o texto refundido da Lei reguladora da facendas locais,
segundo o cal  a xestión, liquidación, inspección e recadación dos tributos locais
realizarase de acordo con o prevido na Lei Xeral Tributaria e nas demais leis do
Estado  reguladoras  da  materia,  así  como  nas  disposicións  ditadas  para  o  seu
desenvolvemento. 

No apartado dous do mesmo artigo establécese que a través das súas ordenanzas
fiscais as entidades locais poderán adaptar a normativa a que se refire o apartado
anterior ao réxime de organización e funcionamento interno propio de cada unha
delas,  sen  que  tal  adaptación  poida  contravir  o  contido  material  da  devandita
normativa.

A  redacción  dos  apartados  c)  e  d)  do  artigo  5º  da  ordenanza  fiscal  xera  na
tramitación  dos  correspondentes  expedientes  de  outorgamento  de  bonificación
dúbidas na súa interpretación polo que en virtude dos apartados anteriores e aos

efectos  da  mellora  da  xestión  e  interpretación  na  aplicación  das  devanditas
bonificacións:

PROPONSE:

PRIMEIRO.-  A  modificación  do  parágrafo  segundo  da  letra  c)  do  artigo  5  da
Ordenanza Fiscal número 200 reguladora do imposto sobre vehículos de tracción
mecánica quedando redactado o apartado c) do artigo 5 do seguinte xeito:

“c) No suposto do apartado 2, os suxeitos pasivos deberán instar a concesión da
bonificación,  debendo  achegar  o  permiso  de  circulación  do  vehículo  onde  se
acredite que o vehículo figura matriculado como histórico. A bonificación iniciará os
seus efectos no exercicio seguinte a aquel en que se formule a solicitude e estes
manteranse nos sucesivos exercicios.

Non procederá a concesión desta bonificación no caso de que o titular do
vehículo  beneficiado non estea,  na  data  da solicitude,  ao  corrente  do
pago deste imposto por calquera vehículo ao  seu nome”

No suposto que o recibo na data da solicitude estivera pendente de pago
estando  o  recibo  en  período  de  pago en  voluntaria,  o  pagamento  do
recibo deberá de realizarse no prazo de cobro en voluntaria”

SEGUNDO.- A  modificación  do  parágrafo  terceiro  da  letra  d)  do  artigo  5  da
Ordenanza Fiscal número 200 reguladora do imposto sobre vehículos de tracción
mecánica quedando redactado o apartado d) do artigo 5 do seguinte xeito:

“d) No suposto do apartado 3, para poder gozar desta bonificación os interesados
deberán instar  a súa concesión,  xuntando copia do permiso de circulación e da
ficha técnica do vehículo, así como a documentación acreditativa dos requisitos.

A  bonificación  terá  efectos  no  ano  da  primeira  matriculación  e  nos  dous  anos
seguintes.  Si  se  desexa  que  a  bonificación  teña  efectos  no  mesmo  período
impositivo no que se produce a matriculación, a solicitude deberá presentarse nese
mesmo ano. No caso de que a solicitude se presente con posterioridade o ano da
alta a bonificación non terá efectos para as cotas devindicadas con anterioridade.

Non procederá a concesión desta bonificación no caso de que o titular do
vehículo  beneficiado non estea,  na  data  da solicitude,  ao  corrente  do
pago deste imposto por calquera vehículo ao  seu nome.

No suposto que o recibo na data da solicitude estivera pendente de pago
estando  o  recibo  en  período  de  pago en  voluntaria,  o  pagamento  do
recibo deberá de realizarse no prazo de cobro en voluntaria.”

ICB/icb
Refª: proposta modificación IVTM 
Asunto: 

Asinado  dixitalmente  pola  Xefa  do  Servizo  de  Facenda  Local,  Isabel  Carbonés
Bosch, co conforme do Don Ángel Pablo Permuy Villanueva, Concelleiro Delegado
de Economía e Recursos Humanos do Excmo.  Concello  de Lugo,  na data que
figura á marxe.

